ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

-------------------- 2014 թվականի N     – Ա

«ՀԱՅԱՍՏԱՆԻ ՊԱՏՄՈՒԹՅԱՆ ԹԱՆԳԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿՈՂՄԻՑ ԱՐՏԱՀԱՆՎԱԾ ԼՈՌԻ-ԲԵՐԴԻ ԽԱՉՔԱՐԻ ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ԱՐՏԱՀԱՆՈՒՄ» ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ
Հիմք ընդունելով Հայաստանի Հանրապետության մաքսային օրենսգրքի 41-րդ հոդվածի 2-րդ կետի «բ» ենթակետը` Հայաստանի Հանրապետության կառավարությունը որոշում է.

Թույլատրել «Հայաստանի պատմության թանգարան» պետական ոչ առևտրային կազմակերպության կողմից 2008 թվականի փետրվարի 15-ի C 3053 մաքսային հայտարարագրով` «Ժամանակավոր արտահանում» մաքսային ռեժիմով արտահանված Լոռի-Բերդի խաչքարի նկատմամբ կիրառված «Ժամանակավոր արտահանում» մաքսային ռեժիմի ժամկետի երկարաձգումը մինչև 2017 թվականի փետրվարի 15-ը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ  

ՀԻՄՆԱՎՈՐՈՒՄ

«ՀԱՅԱՍՏԱՆԻ ՊԱՏՄՈՒԹՅԱՆ ԹԱՆԳԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿՈՂՄԻՑ ԱՐՏԱՀԱՆՎԱԾ ԼՈՌԻ-ԲԵՐԴԻ ԽԱՉՔԱՐԻ ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ԱՐՏԱՀԱՆՈՒՄ» ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ»

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Որոշման ընդունման  անհրաժեշտությունը 

«Հայաստանի պատմության թանգարան» պետական ոչ առևտրային կազմակերպության կողմից արտահանված Լոռի-Բերդի խաչքարի նկատմամբ կիրառված «ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հա​յաս​տանի Հանրապետության կառա​վա​րու​թյան որոշման ընդունումը պայմա​նա​վոր​ված է հայկական ինքնատիպ խաչքարը Նյու Յորք քաղաքի Մետրոպոլիտենի արվեստի թանգարանում   ցուցադրելու   միջոցով միջազգային հանրությանը հայկական մշակույթը ներկայացնելու անհրաժեշտությամբ: 

2. Ներկա վիճակը և առկա խնդիրները

   2008 թվականից Լոռի-Բերդի խաչքարը ցուցադրվում է Նյու Յորք քաղաքի Մետրոպոլիտենի թանգարանի X-XIII դդ. համաքրիստոնեական մշակույթը ներկայացնող սրահում` Հայաստանի պատմության թանգարանի տրամադրած ընդարձակ բացատրագրով: 
Աշխարհի բոլոր կողմերից բազմահազար այցելուներ հնարավորություն են ունենում  ծա​նոթանալու ոչ միայն թանգարանի հավաքածուներին,  այլև հիանալու 2010 թվականից ՅՈՒՆԵՍԿՕ-ի մարդկության ոչ նյութական ժառանգության ցանկում խաչքարային արվեստի` որպես համամարդկային արժեք ներկայացնող երևույթի վառ օրինակով:  Խաչքարի ցուցադրումը  կարող է էական դեր ունենալ հայկական մշակույ​թի հանրահռչակման  գործում` ապահովելով  հայ մշակույթի անընդմեջ առկայությունը համաշխարհային գանձարանում:

3. Տվյալ բնագավառում իրականացվող քաղաքականությունը

· Հայկական մշակույթի վերաբերյալ իրազեկվածության բարձրացում,

· արտերկրում հայկական մշակույթի տարածմանը նպաստում:

4. Կարգավորման նպատակը և բնույթը

Աջակցել «Հայաստանի պատմության թանգարան» ՊՈԱԿ-ի կողմից Հայաստանի պատմական և մշակութային հարստության վերաբերյալ տեղեկատվության տարածմանն ուղղված ծրագրերի իրականացմանը:
5. Նախագծի մշակման գործընթացում ներգրավված ինստիտուտները և անձիք

Նախագծի մշակմանն այլ ինստիտուտներ և անձիք չեն ներգրավվել:

6.  Ակնկալվող արդյունքը
     Նյու Յորք քաղաքի Մետրոպոլիտենի թանգարանում հայ մշակույթի արժեքի առկայությունը կնպաստի հայ մշակույթի նկատմամբ հետաքրքրության ավելացմանը և կխթանի մեր երկիրը տեսնել ցանկացողների քանակի աճին: 

1. Այլ տեղեկություններ (եթե այդպիսիք առկա են)
 «Հայաստանի պատմության թանգարան» պետական ոչ առևտրային կազմակերպության կողմից արտահանված Լոռի-Բերդի խաչքարի նկատմամբ կիրառված «ժամանակավոր արտահանում» մաքսային ռեժիմի ժամկետի երկարաձգումը ՀՀ մշակույթի նախարարության կողմից խնդրարկվել է մինչև 2019 թվականի փետրվարի 15-ը, սակայն համաձայն ՀՀ կառավարության 2011 թվականի օգոստոսի 4-ի N1119-Ն որոշմամբ հաստատված կարգի 3-րդ կետի` համապատասխան մաքսային ռեժիմով բաց թողնված ապրանքների համապատասխան ռեժիմի յուրաքանչյուր երկարաձգման ժամկետը չի կարող գերազանցել 3 տարին: Ուստի, նախագծով «ժամանակավոր արտահանում» մաքսային ռեժիմի ժամկետի երկարաձգման ժամկետ է սահմանվել 2017 թվականի փետրվարի 15-ը: 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԷԿՈՆՈՄԻԿԱՅԻ ՆԱԽԱՐԱՐ                                              ՎԱՀՐԱՄ ԱՎԱՆԵՍՅԱՆ                                                                                               

Տեղեկանք
«Հայաստանի պատմության թանգարան» պետական ոչ առևտրային կազմակերպության կողմից արտահանված Լոռի-Բերդի խաչքարի նկատմամբ կիրառված «ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հա​յաս​տանի Հանրապետության կառա​վա​րու​թյան որոշման նախագծի ընդունման առնչությամբ այլ իրավական ակտերի ընդունման անհրաժեշտության կամ բացակայության մասին
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:
3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԷԿՈՆՈՄԻԿԱՅԻ ՆԱԽԱՐԱՐ                                              ՎԱՀՐԱՄ ԱՎԱՆԵՍՅԱՆ                                                                                               

Տեղեկանք
«Հայաստանի պատմության թանգարան» պետական ոչ առևտրային կազմակերպության կողմից արտահանված Լոռի-Բերդի խաչքարի նկատմամբ կիրառված «Ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի եվ եկամուտների էական ավելացման կամ նվազեցման մասին

«Հայաստանի պատմության թանգարան» պետական ոչ առևտրային կազմակերպության կողմից արտահանված Լոռի-Բերդի խաչքարի նկատմամբ կիրառված «Ժամանակավոր արտահանում» մաքսային ռեժիմի ժամկետի երկարաձգումը թույլատրելու մասին» Հայաստանի Հանրապետության կառավարության որոշման ընդունման կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԷԿՈՆՈՄԻԿԱՅԻ ՆԱԽԱՐԱՐ                                              ՎԱՀՐԱՄ ԱՎԱՆԵՍՅԱՆ                                                                                               

ԱՄՓՈՓԱԹԵՐԹ

«ՀԱՅԱՍՏԱՆԻ ՊԱՏՄՈՒԹՅԱՆ ԹԱՆԳԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿՈՂՄԻՑ ԱՐՏԱՀԱՆՎԱԾ ԼՈՌԻ-ԲԵՐԴԻ ԽԱՉՔԱՐԻ ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ԱՐՏԱՀԱՆՈՒՄ» ՄԱՔՍԱՅԻՆ ՌԵԺԻՄԻ ԺԱՄԿԵՏԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	2
	3
	4

	1.
	ՀՀ ֆինանսների նախարարություն
(23.12.2013թ. 

N 1/6.2-2/19992-13
 
	«Հայաստանի պատ​մու​թյան թանգարան» պետական ոչ առևտրային կազմակերպության կող​մից արտահանված` Լոռի-Բերդի խաչքարի նկատմամբ կիրառված «Ժամանակավոր արտա​հանում» մաքսային ռեժիմի ժամկետը մինչև 2019 թվականի փետրվարի 15-ը երկա​րա​ձգելու հարցի վերա​բերյալ դիտողություններ և առաջարկություններ չկան:
	Ընդունվել է ի գիտություն:
	-

	2.
	ՀՀ ԿԱ պետական եկամուտների կոմիտե (27.12.2013թ. 

N 01/3-4/16404-13)
	1. Կից ներկայացված փոխատվության պայմանագրի ճշտմամբ ամրագրված է, որ վերադարձի փոխադրումը տեղի կունենա ոչ ուշ, քան 2014 թվականի մարտի 10-ին, ուստի կից ներկայացված հիմքերին համապատասխան ժամանակավոր արտահանման ժամկետը չի կարող երկարաձգվել ավելին, քան վերոնշյալ ժամկետն է:
2. ՀՀ կառավարության 2011 թվականի օգոստոսի 4-ի թիվ 1119-Ն որոշման 1-ին կետով հաստատված կարգի 3-րդ կետի համաձայն` համապատասխան մաքսային ռեժիմով բաց թողնված ապրանքների համապատասխան ռեժիմի յուրաքանչյուր երկարաձգման ժամկետը չի կարող գերազանցել 3 տարին:
	Ընդունվել է ի գիտություն:
Ընդունվել է:


	ՀՀ էկոնոմիկայի նախարարությունն աշխատանքային կարգով պահանջել է ներկայացված պայմանագրի երկարաձգումը փաստող փաստաթուղթ (պայմանագրի լրացման կամ լրացուցիչ համաձայնագրի տեսքով), սակայն այն չի ներկայացվել: 
2. Երկարաձգման ժամկետ է սահմանվել 2017 թվականի փետրվարի 15-ը:

